
ZAMONAVIY SHAROITLARDA 
MAKTABGACHA TA’LIM 
TASHKILOTLARINI XORIJIY 
TAJRIBALAR ASOSIDA 
BOSHQARISH TIZIMINI 
TAKOMILLASHTIRISH
Sotimova Barno Marufjonovna
Kimyo xalqaro universiteti 2-bosqich magistranti

Annotatsiya: Xalqaro tajriba shuni tasdiqlaydiki, maktabgacha ta’lim tashkilotlarini samarali boshqarish modeli ta’lim 
sifati, tarbiyalanuvchilarning rivojlanish ko‘rsatkichlari va, umuman, ta’lim tizimining barqarorligiga sezilarli darajada ta’sir 
ko‘rsatadi. Ushbu maqolada zamonaviy sharoitlarda maktabgacha ta’lim tashkilotlarini xorijiy tajribalar asosida boshqa-
rish tizimini takomillashtirish masalasiga e’tibor qaratilgan. Unda O‘zbekiston sharoitida xorijiy tajribalarni o‘rganish va 
joriy etish masalalari bo‘yicha olib borilgan tadqiqotlar, shuningdek, Finlyandiya, Janubiy Koreya va Germaniya maktab-
gacha ta’lim tizimlarining ayrim jihatlarini moslashtirish imkoniyatlari haqida fikr yuritiladi.

Kalit so‘zlar: globalizatsiya, innovatsiya, xorijiy tajriba, takomillashtirish, boshqaruv, maktabgacha ta’lim tizimi, 
ommalashtirish, hamkorlik.
Abstract: International experience confirms that effective management models of preschool educational organizations 
have a significant impact on the quality of education, learners’ development indicators, and the overall stability of the 
education system. This article examines the issue of improving the management system of preschool educational orga-
nizations based on foreign experience under modern conditions. It presents research on the study and implementation of 
foreign practices in Uzbekistan, as well as the possibilities of adapting selected aspects of preschool education systems 
in Finland, South Korea, and Germany.

Key words: globalization, innovation, foreign experience, improvement, management, preschool education system, 
popularization, cooperation.
Аннотация: Международный опыт подтверждает, что эффективная модель управления дошкольными образова-
тельными организациями оказывает значительное влияние на качество образования, показатели развития обу-
чающихся и стабильность системы образования в целом. В данной статье рассматривается вопрос совершен-
ствования системы управления дошкольными образовательными организациями на основе зарубежного опыта 
в современных условиях. Представлены исследования по изучению и внедрению зарубежного опыта в условиях 
Узбекистана, а также возможности адаптации отдельных аспектов систем дошкольного образования Финляндии, 
Южной Кореи и Германии.

Ключевые слова: глобализация, инновации, зарубежный опыт, совершенствование, управление, система 
дошкольного образования, популяризация, сотрудничество.

KIRISH
Maktabgacha ta’limga qaratilgan davlat siyosati doirasida, 2018-yil 19-iyuldagi PQ-3868-son1 “Maktab-

gacha ta’lim tizimini boshqarishni takomillashtirish chora-tadbirlari to‘g‘risida”gi qaror ham sohani yanada 
rivojlantirish va boshqaruv mexanizmlarini optimallashtirishga xizmat qiladi. Ushbu hujjatlar zamonaviy bosh-
qaruv prinsiplarini tatbiq etish, infratuzilmani yaxshilash, pedagog kadrlar salohiyatini oshirish hamda xorijiy 
innovatsion tajribalarni O‘zbekiston sharoitiga moslashtirish muhimligini ta’kidlaydi. Zamonaviy maktabgacha 
ta’lim tashkilotlarida samarali boshqaruv deganda faqatgina ma’muriy nazorat emas, balki innovatsiyalarni 
qo‘llab-quvvatlash, xodimlarning professional rivojlanishini ta’minlash, ota-onalar va jamoatchilik bilan hamkor-
likni kuchaytirish kabi jihatlar ham tushuniladi. 

1	 https://lex.uz/docs/-8037353 

Ushbu nazariy yondashuvlar keyingi boblarda amaliy tavsiyalar ishlab chiqish uchun mustahkam poydevor 
bo‘lib xizmat qiladi. Xalqaro tajribalar shuni ko‘rsatmoqdaki, rivojlangan davlatlarda (Finlyandiya, Shvetsiya, 
Yaponiya, Janubiy Koreya, Kanada, Singapur, Germaniya va boshqalar) maktabgacha ta’lim tashkilotlarini 
boshqarishda quyidagi asosiy tamoyillar ustuvor hisoblanadi: bolalar manfaatini birinchi o‘ringa qo‘yish, peda-
gogik jarayonni shaxsga yo‘naltirish, ota-onalar bilan ochiq hamkorlik, tizimli monitoring va baholash, shaffoflik 
va javobgarlik, malakali kadrlar bilan ta’minlash. Bu tamoyillarni muvaffaqiyatli amalga oshirishda davlat siyo-
sati, moliyaviy barqarorlik va ilmiy asoslangan boshqaruv modellari muhim rol o‘ynaydi. 

MAVZUGA OID ADABIYOTLAR SHARHI
Ta’lim tizimi kelajakka yo‘naltirilgan bo‘lib, tarbiyalanuvchilarda XXI asr ko‘nikmalarini (tanqidiy fikrlash, 

muammolarni hal etish, ijodkorlik) shakllantirishga katta e’tibor beriladi. Boshqaruvda samaradorlik va nati-
javiylik ustuvor ahamiyatga ega. Pedagoglar doimiy ravishda malaka oshirish kurslarida qatnashadilar va 
ularning faoliyati muntazam ravishda baholanadi. Pedagoglarning professional o‘sishini qo‘llab-quvvatlash va 
ularga zamonaviy usullarni o‘rgatishga qaratilgan dasturlar Singapurda juda keng tarqalgan. Singapur tajribasi, 
xususan, O‘zbekistonda maktabgacha ta’lim sohasida kadrlar malakasini oshirish va ularning kasbiy kompe-
tensiyalarini rivojlantirishga qaratilgan tizimli ishlarni yanada faollashtirish zarurligini taqozo etadi. O‘zbekiston 
Respublikasi Prezidentining 2021-yil 26-maydagi “Ta’lim, fan va innovatsiyalar tizimini takomillashtirish bo‘yicha 
qo‘shimcha chora-tadbirlar to‘g‘risida”gi PF-6232-son Farmoni2 ham bu borada muhim qadamdir.

Xorijiy tajribalarni o‘rganish va amaliyotga tatbiq etish maktabgacha ta’lim tizimi boshqaruvini modernizat-
siya qilishda muhim ahamiyatga ega. AQSH, Finlyandiya, Yaponiya, Singapur kabi davlatlarning maktabgacha 
ta’lim tizimlari o‘zining ilg‘or boshqaruv modellariga, pedagogik yondashuvlariga va tarbiyalanuvchi bolalar 
rivojlanishiga qaratilgan innovatsion dasturlariga ega. Bu davlatlarda maktabgacha ta’lim tizimi nafaqat tarbi-
yalanuvchi bolalarni maktabga tayyorlash vazifasini bajaradi, balki ularning ijtimoiy-hissiy, kognitiv va jismoniy 
rivojlanishini ta’minlashga qaratilgan kompleks yondashuvni o‘z ichiga oladi. 

Finlyandiya, Niderlandiya va Skandinaviya davlatlarining maktabgacha ta’lim tizimlari xalqaro miqyosda 
ilg‘or tizim sifatida tanilgan. Ularning asosiy tamoyillaridan biri – tarbiyalanuvchi bolalarning individualligini rivoj
lantirishga katta e’tibor qaratishdir. Bu davlatlarda bolalarning individual ehtiyojlari va qobiliyatlari inobatga 
olinadi, ta’lim jarayoni esa tarbiyalanuvchilarning o‘zini o‘zi ifoda etish, kreativ fikrlash, muammolarni hal qilish 
kabi ko‘nikmalarini rivojlantirishga yo‘naltirilgan. Misol uchun, Finlyandiya ta’lim tizimi tarbiyalanuvchilarning 
o‘ziga xos xususiyatlarini rivojlantirishga imkon beradigan yondashuvni qo‘llaydi. Bu yerda maktabgacha 
ta’limning asosiy maqsadi – tarbiyalanuvchi bolalarning o‘zlari uchun mos va qulay o‘quv muhitida o‘rganishlari 
va rivojlanishlaridir. Ular o‘yin asosida ta’lim oladilar, bu esa tarbiyalanuvchilarning emotsional va kognitiv rivoj
lanishini rag‘batlantiradi.

Shuningdek, pedagoglar bolalarga yordam berishdan ko‘ra, ularni kuzatib boradilar va ularning o‘ziga xos 
ehtiyojlariga moslashadilar. Skandinaviya davlatlarida individual yondashuvning muvaffaqiyatli tatbiqi tarbi-
yachilarga har bir bolaning ehtiyojlarini diqqat bilan kuzatish va unga mos ta’lim jarayonini tashkil etish imkonini 
beradi. Bu yondashuv tarbiyalanuvchi bolalarning o‘ziga bo‘lgan ishonchini oshiradi va ularning qiziqishlariga 
mos rivojlanishiga sharoit yaratadi. Individual yondashuvning afzalliklari quyidagilardan iborat:

•	 har bir tarbiyalanuvchi bola o‘ziga mos ta’lim usulini olish orqali maksimal darajada rivojlanadi;

•	 tarbiyalanuvchilar o‘z qobiliyatlari va qiziqishlariga mos ravishda bilim oladilar, bu esa ularning motivatsi-
yasini oshiradi;

•	 pedagoglar tarbiyalanuvchi bolalarning individual ehtiyojlarini hisobga olgan holda mashg‘ulotlar o‘tkaza-
dilar, bu esa ta’lim jarayonining samaradorligini oshiradi.

Xorijiy maktabgacha ta’lim tizimlarida ota-onalar, jamoat tashkilotlari va mahalliy hokimiyatlar bilan hamkor-
likda ishlash tizimi keng tarqalgan bo‘lib, bu yondashuv tarbiyalanuvchi bolalarning rivojlanishining barcha 
jabhalarini qo‘llab-quvvatlashga xizmat qiladi. Yaponiya va Finlyandiyada ota-onalar, jamoat tashkilotlari va 
ta’lim tashkilotlari o‘rtasida o‘zaro aloqalar mustahkamlangan. Ota-onalar ta’lim jarayonida faol ishtirok etadilar, 
jamoat tashkilotlari esa ta’lim muassasalariga resurslar taqdim etadilar. 

TADQIQOT METODOLOGIYASI
Maktabgacha ta’lim tashkilotlari tarbiyalanuvchilarning kognitiv, emotsional, ijtimoiy va jismoniy rivojlanishi

ning asosiy poydevorini tashkil etadi. Shu sababli ECCE tashkilotlarining samarali boshqaruvi nafaqat peda-
gogik jarayon sifatini ta’minlash, balki tashkilotning barqarorligini, moliyaviy jihatdan mustahkamligini hamda 

2	 https://lex.uz/docs/-6476175 

ota-onalar va jamoatchilik bilan integratsiyalashgan hamkorlikni ta’minlashni talab qiladi. Xorijiy tajribalar shuni 
ko‘rsatadiki, ECCE boshqaruvining zamonaviy shakllari va usullari quyidagi asosiy tamoyillarga asoslanadi: 
bolalar markazli yondashuv, markazlashtirilgan regulyatorlar orqali sifat monitoringi, pedagoglarning malaka 
darajasi va kasbiy rivojlanishi, ota-onalar bilan hamkorlik, texnologik va innovatsion yechimlar hamda sifatni 
ilmiy asosda baholash. Boshqaruv ishlarini ushbu tamoyillar asosida tashkil etish tizimi maktabgacha ta’lim 
tashkiloti faoliyatining barcha tarkibiy qismlarini qamrab oladi. 

Yapon bog‘chalarida bolaning ilk yoshidanoq o‘ziga xos tarbiya usullari orqali hayotda uchraydigan 
muammolarni hal etish ko‘nikmalari bosqichma-bosqich shakllantiriladi. Masalan:

•	 1 yoshda bolada o‘ziga ishonch hissi shakllantiriladi;

•	 2 yoshda amaliy san’at orqali qo‘l mehnatiga o‘rgatiladi;

•	 3 yoshda burch hissi tarbiyalanadi;

•	 4 yoshda yaxshilik va yomonlikni farqlashga o‘rgatiladi;

•	 5 yoshda liderlik hislatlari shakllantiriladi va mustaqillikka o‘rgatiladi.

Yaponiyada o‘g‘il va qiz bolalar tarbiyasida ayrim farqlar mavjud bo‘lib, o‘g‘il bolalar oilaning tayanchi sifa-
tida tarbiyalanadi, qizlar esa uy ishlariga tayyorlanadi. Yaponiya bog‘chalarida bolalar 8 kishilik kichik guruhlarga 
– “xan”larga bo‘linadi va ularda jamoada ishlash ko‘nikmalari shakllantiriladi. Xorijiy tajribalar asosida innovat-
siyalarni joriy etish bosqichlari quyidagilarni o‘z ichiga oladi: innovatsion g‘oyalarni ishlab chiqish va sinovdan 
o‘tkazish, pedagoglarni tayyorlash va yangi metodlarni joriy etish, ota-onalar va jamiyatni jalb qilish, natijalarni 
baholash va tahlil qilish. 

TAHLIL VA NATIJALAR
Mazkur tadqiqot doirasida pedagogik tajriba-sinov ishlari ilmiy asoslangan metodika asosida tashkil etildi 

va amalga oshirildi. Tadqiqotning asosiy maqsadi maktabgacha ta’lim tashkilotlari direktorlarida boshqaruv 
kompetensiyalarini rivojlantirishga qaratilgan metodik ta’minot samaradorligini aniqlashdan iborat bo‘ldi. Tajri-
ba-sinov ishlari ikki asosiy baza asosida olib borildi:

1)	 maktabgacha ta’lim tashkilotlari direktorlarini qayta tayyorlash va malakasini oshirish instituti;

2)	 2 ta maktabgacha ta’lim tashkiloti.

Tadqiqotning asosiy qismi malaka oshirish jarayonida tashkil etildi. Ushbu jarayonda direktorlar uchun 
maxsus ishlab chiqilgan o‘quv-trening dasturi asosida darslar, seminarlar va amaliy mashg‘ulotlar o‘tkazildi. 
Shu bilan birga, diagnostik tadqiqotlar – anketa-so‘rovnoma, test metodikalari va pedagogik kuzatuvlar aynan 
malaka oshirish jarayonida ishtirok etgan direktorlar orasida olib borildi.

Tadqiqot uch bosqichda amalga oshirildi: diagnostik, tajriba-amaliy va yakuniy bosqich.
Diagnostik bosqichda direktorlarning boshqaruv kompetensiyalarining dastlabki darajasi aniqlandi. Tajri-

ba-amaliy bosqichda ishlab chiqilgan metodika asosida trening va mashg‘ulotlar tashkil etildi. Yakuniy bosqichda 
esa qayta o‘lchovlar amalga oshirilib, natijalar tahlil qilindi.

Shu bilan birga, tadqiqotning amaliy qismi sifatida 2 ta maktabgacha ta’lim tashkilotida zamonaviy 
yondashuvlar, xususan, Reggio Emilia modeli elementlari asosida mashg‘ulotlar tashkil etildi. Bu esa direk-
torlarning nazariy bilimlarini amaliyot bilan mustahkamlash imkonini berdi.

Olib borilgan tajriba-sinov ishlari natijalari shuni ko‘rsatdiki, ishlab chiqilgan metodika asosida tashkil 
etilgan o‘quv-trening jarayonlari maktabgacha ta’lim tashkilotlari direktorlarining boshqaruv kompetensiyalarini 
sezilarli darajada rivojlantirishga xizmat qildi. Xususan, direktorlarning strategik rejalashtirish, pedagogik jara
yonlarni samarali tashkil etish, jamoani boshqarish, qaror qabul qilish va innovatsiyalarni joriy etish bo‘yicha 
bilim hamda ko‘nikmalarida ijobiy o‘zgarishlar kuzatildi.

Diagnostik va yakuniy bosqich natijalari taqqoslanganda, boshqaruv kompetensiyalarining o‘sish dinami-
kasi aniqlandi, bu esa qo‘llanilgan metodikaning samaradorligini tasdiqladi. Shuningdek, amaliy mashg‘ulotlar 
va zamonaviy pedagogik yondashuvlar asosida olib borilgan ishlanmalar direktorlarning nazariy bilimlarini 
amaliy faoliyat bilan integratsiyalash imkonini berdi.

Tadqiqot davomida aniqlanishicha, xorijiy tajribalarni, xususan, Reggio Emilia va Montessori yondashuv
larini moslashtirish maktabgacha ta’lim tashkilotlarida boshqaruv samaradorligini oshirishda muhim omil 
hisoblanadi. Shu bilan birga, natijalar shuni ko‘rsatdiki, malaka oshirish jarayonlarining tizimli tashkil etilishi va 
uzluksizligi direktorlarning kasbiy rivojlanishiga bevosita ijobiy ta’sir ko‘rsatadi.

XULOSA 
Xorijiy tajribalar (masalan, Reggio Emilia, Montessori, Finlyandiya ta’lim modeli) asosida o‘tkazilgan tajri-

ba-sinov ishlari natijalariga ko‘ra, maktabgacha ta’lim tashkilotlari (MTT) boshqaruvini takomillashtirish bo‘yicha 
quyidagi xulosalarni berish mumkin:

1.	 Boshqaruvni raqamlashtirish va shaffoflikni ta’minlash zarurati.

2.	 Maktabgacha ta’lim tashkilotining barcha moliyaviy va xo‘jalik jarayonlarini raqamli tizimga o‘tkazish orqali 
qog‘ozbozlikni kamaytirish va qaror qabul qilish tezligini oshirish muhimdir.

3.	 Ta’lim muhitida xavfsiz va erkin makon yaratish kerak.

4.	 Finlyandiya tajribasidan kelib chiqib, tarbiyalanuvchilarning ko‘p vaqtini ochiq havoda o‘tkazishini ta’min-
laydigan infratuzilmani yaratish bola salomatligi va kognitiv sferasisni rivojiga xizmar qiladi.

5.	 Pedagoglar salohiyatini doimiy oshirish lozim.

6.	 Xalqaro almashinuv dasturlari orqali tarbiyachilar uchun xorijiy metodika bo‘yicha qisqa muddatli onlayn va 
oflayn mahorat darslarini doimiy tashkil etish davr talabidir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

